
COMUNICADO DE PRENSA  

BALANCE MOI POSITIVO DO “MAGOSTO SOLIDARIO CON PALESTINA” NA PRAZA DA 

PEDREIRA  

  

Os colectivos organizadores do Magosto Solidario con Palestina fan un balance moi positivo 

da xornada celebrada o pasado 8 de novembro na Praza da Pedreira, que este ano contou 

cunha ampla participación e un ambiente de festa e compromiso colectivo.  

  

Foron centos as persoas que se achegaron para compartir un día de solidariedade, música e 

convivencia. Grazas á colaboración e entrega de todas elas, recaudáronse preto de 4.000 

euros, que se destinarán á UNRWA e a unha campaña de doazóns directas a familias de Gaza.  

  

Desde as organizacións convocantes (Asociación Cultural Trepia, Asociación Pola Defensa da 

Ría, Ateneo de Pontevedra, Boa Vida Inclusión Activa, Centro Social A Pedreira, Liceo 

Mutante e Pontevedra por Palestina) queremos agradecer a participación desinteresada de 

todas as persoas e colectivos que fixeron posíbel o magosto: artistas, técnicas, montadoras e 

colaboradoras que traballaron de xeito totalmente voluntario, sen que ninguén cobrara nada.  

  

Compre salientar tamén o valor que ten en si mesmo que o asociacionismo pontevedrés se 

xunte arredor dun proxecto común, sumando forzas e xerando sinerxías que fortalecen o 

tecido social e cultural da cidade. Iniciativas como esta amosan o valor da organización 

comunitaria e da solidariedade como parte esencial da nosa forma de entender o mundo 

desde Galiza.  

  

Agradecemos igualmente ao Concello de Pontevedra o apoio prestado, que facilitou o 

desenvolvemento normal da actividade.  

  

Pontevedra, 17 de novembro de 2025  


